
e-weithdy cyfieithu

Gwybodaeth gyffredinol
Roedd sylwadau’r tiwtor yn fuddiol dros ben . . .
roeddwn yn gallu gweld fy ngwendidau yn eglur . . .
cyfarwyddyd clir ar gyfer gwella safon fy nghyfieithu

- sylw cyn hyfforddai

Cyflwyniad

Pwrpas yr e-weithdy cyfieithu yw cynnig cyfle i chi ymarfer a gwella eich sgiliau cyfieithu yn eich amser eich hun ond gan ddilyn trefn ac amserlen bendant. Cewch gyfle i gyfieithu dau ddarn heriol a gwrthgyferbyniol o ryw 300 gair yr un a chael sylwadau arnynt gan eich tiwtor personol, sy’n gyfieithydd profiadol ac arholwr. Gallwch chi wneud hyn fel rhan o’ch datblygiad proffesiynol a’ch hyfforddiant personol fel cyfieithydd neu fel rhan o’ch paratoadau at sefyll Arholiad Aelodaeth y Gymdeithas.

Fel y mae'r teitl yn ei awgrymu, cynhelir yr e-weithdy cyfieithu yn gyfan gwbl trwy e-bost. Bydd y cyfathrebu’n digwydd yn uniongyrchol rhyngoch chi a’ch tiwtor personol trwy e-bost yn unig. 

Disgwylir i bob un sy’n cymryd rhan yn yr e-weithdy cyfieithu feddu ar sgiliau ieithyddol da yn y Gymraeg a’r Saesneg.
Amserlen yr e-weithdy cyfieithu a’ch ymrwymiad chi

Bydd yr e-weithdy cyfieithu fel arfer yn digwydd dros gyfnod o ryw 3 wythnos, yn unol â’r amserlen a ganlyn:
	8 Chwefror:
	Y dyddiad olaf ar gyfer cofrestru. Y swyddfa’n anfon e-bost o groeso at yr hyfforddai fydd yn cynnwys y canllawiau a’r darn cyntaf.

	
	

	15 Chwefror:
	Y dyddiad olaf i’r hyfforddai anfon ei gyfieithiad o’r darn cyntaf at ei diwtor personol.

	
	Wrth dderbyn copi o’r cyfieithiad yma, bydd y swyddfa’n anfon yr ail ddarn at yr hyfforddai.

	
	

	19 Chwefror:
	Y dyddiad olaf i’r tiwtor anfon ei sylwadau ar y darn cyntaf i’r hyfforddai.

	
	

	22 Chwefror:
	Y dyddiad olaf i’r hyfforddai anfon ei gyfieithiad o’r ail ddarn at y tiwtor personol.

	
	

	26 Chwefror:
	Y dyddiad olaf i’r tiwtor anfon ei sylwadau ar yr ail ddarn i’r hyfforddai.


Cofrestru a thalu

Y ffi am yr e-weithdy cyfieithu yw £50.
Caiff aelodau’r Gymdeithas ostyngiad o 20% i £40; a chaiff cyfeillion y Gymdeithas ostyngiad o 10% i £45.
· Rhaid i ymgeisydd anfon y tâl priodol (neu rif archeb swyddogol yn achos sefydliadau yn y sector cyhoeddus) wrth gofrestru. Ni chaiff yr hyfforddai ei sylwadau ar y darn cyntaf nes y byddwn wedi cael y tâl.
Gwnewch eich siec yn daladwy i ‘Cymdeithas Cyfieithwyr Cymru Cyf.’.
I gofrestru llenwch y ffurflen gofrestru a dychwelwch hi naill ai trwy e-bost i eweithdy@cyfieithwyrcymru.org.uk
neu postiwch hi i’r Gymdeithas: Bryn Menai, Ffordd Caergybi, Bangor, LL57 2JA;

gan roi’ch siec yn y post ar yr un pryd.

Pan gawn ni’ch ffurflen gofrestru, fe gewch e-bost yn cydnabod hynny.

Ar ddiwrnod cynta’r e-weithdy cyfieithu bydd y swyddfa’n anfon e-bost o groeso atoch gyda’r holl wybodaeth berthnasol . . . a’r darn cyntaf i’w gyfieithu.

e-weithdai cyfieithu eraill y tymor

Bydd gwybodaeth am e-weithdai cyfieithu pellach ar gael ar ein gwefan erbyn diwedd y gwanwyn neu ddechrau’r haf.

